
[bookmark: _Hlk103166844][bookmark: _Toc84334888]کیرئیر کے بارے میں گفتگو
والدین اور دیکھ بھال کرنے والوں کے لیے معلومات
بہت سے نوجوانوں کو، کیریئر کا راستہ منتخب کرنے کے لیے بہت زیادہ غور و فکر اور تلاش کرنے کی ضرورت ہوتی ہے۔ 
تحقیق سے پتہ چلتا ہے کہ بچے چھوٹی عمر سے ہی کیریئر کے بارے میں سوچنا شروع کر دیتے ہیں، اور بعض پیشوں کے بارے میں صنفی دقیانوسی تصورات چھ سال کی عمر میں ہی ابھر سکتے ہیں۔ اس سے بالغوں کے لیے کھلی سوچ کی حوصلہ افزائی کرنے اور بچوں کو یہ دیکھنے میں مدد کرنے کا ایک اہم موقع ملتا ہے کہ کیریئر کے تمام راستے ہر ایک کے لیے کھلے ہيں اور دلچسپ انتیخابات فراہم کرتے ہیں۔
بہت سے نوجوان پیشہ ور افراد اور ہنر مند کاریگروں کی ایک وسیع رینج سے منسلک ہونے کے مواقع سے فائدہ اٹھاتے ہیں۔ کام کی دنیا سے متنوع رول ماڈلز سے ملاقاتیں ان کے نقطہ نظر کو وسیع کر سکتی ہیں، دقیانوسی تصورات کو چیلنج کر سکتی ہیں، اور ان کی مدد کر سکتی ہے کہ وہ ان بہت سے مختلف مستقبل کے کیریئرز کا تصور کر سکیں جن کا وہ تعاقب کر سکتے ہیں۔
والدین، دیکھ بھال کرنے والے اور اساتذہ نوجوانوں کی کیریئر کی خواہشات کو تشکیل دینے میں اہم کردار ادا کرتے ہیں۔ سیکنڈری اسکول سے پہلے کیریئر کی بات چیت شروع کرنے سے بچوں کو اپنی دلچسپیاں جلد تلاش کرنے اور ان کے لیے دستیاب بہت سے مواقع کا مثبت احساس پیدا کرنے میں مدد مل سکتی ہے۔
ہم کیریئر کے بارے میں بات چیت کیسے کرتے ہیں؟
· کیریئر کی بات چیت کے لیے وقت نکالیں (آYour Career ویب سائٹ پر موجود گفتگو کے کارڈ شروع کرنے کے لیے ایک بہترین جگہ ہیں)
· بلند و بالا امنگوں کی حمایت کریں اور خیال رکھیں کہ ’خوابوں کو کچلنے‘ نہ دیں
· سیکھنے کےعمل کو کیریئر کے راستوں اور مواقع سے جوڑیں۔
· نوجوانوں کو ان کے لیے کھلے کیریئر پاتھ ویز کی رینج کے بارے میں دستیاب معلومات کے بارے میں بتائیں، بشمول myfuture ویب سائٹ کے۔

	کیرئیر کی گفتگو شروع کرنے کے لیے ان جملوں کو آزمائیں

	آپ کی حاصل کردہ وہ کون سی کامیابی ہے جس پر آپ فخر محسوس کرتے ہیں؟
	کن کامیابیوں نے آپ کو سب سے زیادہ اطمینان بخشا ہے؟
	آپ خود کو پانچ سالوں میں کیا کرتے دیکھتے ہیں؟
	کیا آپ نے ایسی نوکریوں کو دیکھا یا ان کے بارے میں سنا جو آپ کے لیے دلچسپ ہیں؟
آپ کو ان کے بارے میں کیا بات دلکش لگتی ہے؟

	آپ نے اپنی ملازمت، رضاکارانہ یا کام کے تجربے سے کون سی مہارتیں حاصل کی ہیں؟
	اگر آپ کے خوابوں کی نوکری گھر سے بہت دور ہو تو آپ کیا کریں گے؟
	اگر آپ کو کسی چیز کے بارے میں جاننے کا موقع ملے تو وہ کونسی چیز ہوگی؟
	دنیا یا کمیونٹی کو درپیش کس چیلنج کو آپ حل کرنا چاہتے ہیں؟

